
Na osnovu člana 15. Zakona o principima lokalne 
samouprave u Federaciji Bosne i Hercegovine ("Službene novine 
Federacije BiH", br. 49/06 i 51/09) i čl. 25. i 69. Statuta Općine 
Centar Sarajevo - Prečišćen tekst ("Službene novine Kantona 
Sarajevo", broj 23/04), općinski načelnik donosi 

ODLUKU 
O DODJELI SREDSTAVA ZA SUFINANSIRANJE 
TROŠKOVA EKSKURZIJE ZA DJECU SLABIJEG 

IMOVNOG STANJA 
I - OPĆE ODREDBE 

Član 1. 
Odlukom o dodjeli sredstava za sufinansiranje troškova 

ekskurzije za djecu slabijeg imovnog stanja (u daljem tekstu: 
Odluka) utvrđuju se kriteriji, način i postupak dodjele budžetskih 
sredstava Općine Centar Sarajevo (u daljem tekstu: Općine) za 
sufinansiranje troškova ekskurzije učenika osnovnih i srednjih 
škola sa područja Općine. 

Član 2. 
Ekskurzija predstavlja oblik odgojno-obrazovnog rada koji se 

ostvaruje kroz višednevna putovanja i boravak učenika završnih 
razreda osnovne i srednje škole u pratnji zaposlenika škole, koje 

organizuje i realizuje škola u saradnji sa turističkom agencijom i 
koja kao takva obavezno uključuje "turistički paket/aranžman", i to 
radi posjete prirodnim, obrazovnim, kulturnim, sportskim, 
turističkim i tehničkim odredištima izvan sjedišta škole, a u skladu 
sa zadacima ovog odgojno-obrazovnog oblika rada. 

Član 3. 
Pravo na podršku mogu ostvariti učenici završnih razreda 

osnovnih i srednjih škola koji redovno pohađaju školu i koji 
ispunjavaju slijedeće kriterije: 

a) da imaju prebivalište na području Općine,
b) da ukupna primanja domaćinstva ne prelaze iznos od

1000,00 KM.
Član 4. 

(1) Sredstva iz člana 1. ove Odluke dodjeljivat će se na osnovu 
podnesenih zahtjeva, a u skladu sa objavljenim javnim 
pozivom. 

(2) Javni poziv se objavljuje na web stranici Općine i ostaje 
otvoren do kraja tekuće godine odnosno do utroška sredstava 
planiranih za ovu namjenu. 

(3) Zahtjevi za sufinansiranje se dostavljaju Službi za boračko-
invalidsku, socijalnu zaštitu i društvene djelatnosti - Odsjek 
za društvene djelatnosti (u daljem tekstu: Službi) putem 
protokola Općine. 

(1) Dostavljeni zahtjevi će se rješavati po vremenu prispijeća. 
Član 5. 

Uz zahtjev potrebno je priložiti slijedeće dokumente (original 
ili ovjerene kopije): 

a) CIPS prijava o mjestu prebivališta,
b) Obavijest/potvrda škole o izabranoj turističkoj agenciji,

ukupnoj cijeni aranžmana po učeniku, sa navedenim
brojem transakcijskog računa agencije,

c) kućnu listu,
d) dokaze o primanjima odnosno školovanju članova

domaćinstva.
Član 6. 

(1) Iznos sredstava koji se može dodijeliti po podnesenom 
zahtjevu: 
a) do 200,00 KM za učenike završnih razreda osnovnih

škola,
b) do 400,00 KM za učenike završnih razreda srednjih

škola.
(2) Ukoliko je iznos potrebnih sredstava manji od iznosa 

navedenih u stavu (1) ovog člana, Općina će finanisrati iznos 
stvarnih troškova. 

Član 7. 
Korisnici Budžeta obavezni su dostaviti Službi izvještaj sa 

dokumentacijom o namjenskom utrošku sredstava (račun izdat od 
strane agencije) u roku od mjesec dana nakon realizovane 
aktivnosti, a najkasnije do kraja tekuće godine. 
III - PRELAZNE I ZAVRŠNE ODREDBE 

Član 8. 
Ova Odluka stupa na snagu narednog dana od dana 

objavljivanja na Oglasnoj ploči Općine, s tim da će se naknadno 
objaviti u "Službenim novinama Kantona Sarajevo". 

